
A ste gogorra. Tentsio handikoa. 
Hitzak ez beti zuzenak. Bego 
dena bere horretan. Hobe dugu. 

Aste historiko honen ondoan, zer? 

I. PPa desmozorrotuta eta kakaztuta 

Francoren nostalgikoek paperak galdu di-
tuzte. Erabat galdu. Eta gurekiko gorroto-
ak eraginik. Euskal Herria berrokupatzen 
saiatu dira. 

Orain arteko erasoak aski izan ez dire-
la ikusita, atzerri aldean errespetua 
bera arras galdua dutela erreparatzean, 
Estatu Kolpea ere ematen saiatu dira. Bi-
garren 23F baten zori-zorian egon gara. 
Larunbatean bertan ugaldu ziren Madri-
len zurrumurruak. Erraza da Almodova-

rren salaketen atzean hisia besterik ez 
sumatzea. Baina nondik nora Renoko 
Unibertsitatetik ere gureganaino berri 
bera hedatzea? 

I I . ETAz gain, orain Al Kaeda 

Behin eta berriz ETA desegina zela aldarri-
katu ondoren, Madrileko sarraskia egiteko 
gaitasuna aitortu dio Aznarrek. Zertan 
gara bada? Porrota. Iazko manifestazio 
erraldoiei jaramonik egin ez; eta munduko 
«hiru handien artean» Aznarrek bere bu-
rua ikusirik, Irakeko gerlan sartu gaitu de-
nok. Hots, alferrik da begiak hestea. Al Ka-
edaren sarraskiak islamadarren zapalketan 
eta ustiaketan du oinarria. Porrota. 

lll. Ajuria Enea bis 

Ez da Isaias izan behar PNVak eta PSOEak 
berriro ere Ajuria Enea moldatzen hasiak 
direla esateko. Ardanza dator berriro. 

Eta, orduan bezala, Ezker Abertzalea 
bihurtuko du etsai nagusi. 

Hortaz, Ibarretxeren Planaz zer? 
«Hobe beharrez», eta «oraingoz», zoko-
ratuta geldituko da. Badantzugu bazta-
rretan: «hay que salvaguardar la goberna-
bilidad», eta abar. Kitto. PSOEak argi eta 
garbi esan du puntu honetaz ez dutela 
inola ere amore emango. 

Txistu apur bat, «derechos históricos» 
beste apur bat. Eta aurrera. 

IV. Auto-Determinazioa 

Ezin garbi dago lorkizuna, ene ustez. 
Auto-Determinazioaren alde gauden 
guztiok elkartzea. 

Nor elkartuko, beraz? 
PNVarekiko bere morrontza bukatze-

ko deliberatuta, EArekin kontatu behar 
da. 

Aralar, Nafarroa Bai eta Abertzaleen 
Batasunarekin ere bai, noski. 

Ezker Abertzalearekin kontatu behar 
dela esan beharrik ez dago. (Partiduen 
Legeari buruzko jokabidean erakutsiko 
du, hain zuzen, PSOEak bere «berritasu-
na». Agian!) 

Hortxe, noski, ELA eta LAB sindikatu 
abertzaleek. Eta Auto-Determinazioaren 
bidetik jotzeko prest dauden indar sozial 
eta kulturalek oro. 

Eta hortxe dute beren lekua, era bere-
an, Zutikek, Batzarrek eta Ezker Batuak. 

Ez da multzo makala. 
Eta Esquerra Republicana de Cata-

lunya eta Bloque Nacionalista Galegoa-
rekin eskuz esku jokatuz gero, are gu-
txiago. 

V. Su-etena 

Azaltzea balio ez duen anitz arrazoiren-
gatik, oraintxe du ETAk menia edo su-
eten mugagabea aldarrikatzeko aukera. 

Agian bai! 




